[bookmark: _GoBack]ՆԱԽԱԳԻԾ


ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ
Ո  Ր  Ո  Շ  Ո Ւ  Մ
	
 հունիսի 2021 թվականի  N   - Լ
 
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2020 ԹՎԱԿԱՆԻ ԴԵԿՏԵՄԲԵՐԻ 3-Ի N 1977-Լ, ԴԵԿՏԵՄԲԵՐԻ 17-Ի N 2072-Լ, ԴԵԿՏԵՄԲԵՐԻ 17-Ի N 2069-Լ, ԴԵԿՏԵՄԲԵՐԻ 24-Ի N 2148-Լ ԵՎ 2021 ԹՎԱԿԱՆԻ ՄԱՐՏԻ 4-Ի N 310-Լ ՈՐՈՇՈՒՄՆԵՐՈՒՄ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ
-------------------------------------------------------------------------------------------
Համաձայն «Նորմատիվ իրավական ակտերի մասին» օրենքի 33-րդ և 34-րդ հոդվածների 1-ին մասերի` Հայաստանի Հանրապետության կառավարությունը որոշում է.
1. Հայաստանի Հանրապետության կառավարության 2020 թվականի դեկտեմբերի 3-ի «2020 թվականի սեպտեմբերի 27-ից Ադրբեջանի Հանրապետության կողմից Արցախի Հանրապետության ուղղությամբ սկսված ռազմական գործողությունների հետևանքով Արցախի Հանրապետության վերահսկողությունից դուրս մնացած համայնքներում հաշվառված չափահաս քաղաքացիներին ժամանակավոր հյուրընկալողների ծախսերի փոխհատուցման վեցամսյա սոցիալական աջակցության միջոցառումը հաստատելու մասին» N 1977-Լ որոշման մեջ կատարել հետևյալ փոփոխությունները՝
1) որոշման վերնագրից, 1-ին կետից և որոշման հավելվածի վերնագրից հանել «վեցամսյա» բառը.
2) որոշման հավելվածի 1-ին կետից հանել «կամ Արցախի Հանրապետությունում» բառերը.
3) որոշման հավելվածի 2-րդ կետը շարադրել հետևյալ խմբագրությամբ.
«2. Սույն միջոցառման շրջանակում հյուրընկալ է համարվում այն ֆիզիկական անձը, ում Հայաստանի Հանրապետությունում սեփականության (այդ թվում՝ համատեղ կամ բաժնային) իրավունքով պատկանում է բնակելի անշարժ գույք և ով հյուրընկալվողին տրամադրում է կացարան 2020 թվականի դեկտեմբեր, 2021 թվականի հունվար-օգոստոս ամիսների համար:».
4) որոշման հավելվածի 4-րդ կետից հանել «եթե հյուրընկալի կացարանը Հայաստանի Հանրապետությունում է, և 45 000 դրամ, եթե հյուրընկալի կացարանը Արցախի Հանրապետությունում է,» բառերը.
5) որոշման հավելվածի 5-րդ կետի 2-րդ ենթակետում «մայիս» բառը փոխարինել «օգոստոս» բառով:
2. Հայաստանի Հանրապետության կառավարության 2020 թվականի դեկտեմբերի 17-ի «2020 թվականի սեպտեմբերի 27-ից Ադրբեջանի Հանրապետության կողմից Արցախի Հանրապետության ուղղությամբ սկսված ռազմական գործողությունների հետևանքով Արցախի Հանրապետության վերահսկողությունից դուրս մնացած համայնքներում հաշվառված չափահաս քաղաքացիներին ժամանակավոր հյուրընկալողների ծախսերի փոխհատուցման վեցամսյա սոցիալական աջակցության տրամադրման կարգը հաստատելու մասին» N 2072-Լ որոշման մեջ կատարել հետևյալ փոփոխությունները՝
1) որոշման վերնագրից և 1-ին կետից հանել «վեցամսյա» բառը.
2) որոշման 2-րդ կետի 3-րդ ենթակետն ուժը կորցրած ճանաչել.
3) որոշման հավելվածի վերնագրից հանել «վեցամսյա» բառը.
4) որոշման հավելվածի 1-ին կետից հանել «կամ Արցախի Հանրապետությունում» բառերը.
5) որոշման հավելվածի 3-րդ կետում և 3-րդ կետի 2-րդ ենթակետում «մայիս» բառը փոխարինել «օգոստոս» բառով.
6) որոշման հավելվածի 6-րդ կետի 6-րդ ենթակետից հանել «կամ Արցախի Հանրապետության վերահսկողության ներքո գտնվող համայնքներում» բառերը.
7) որոշման հավելվածի 7-րդ կետի 1-ին ենթակետի «ա» պարբերությունից հանել «եթե հյուրընկալի կացարանը Հայաստանի Հանրապետությունում է,» բառերը.
8) որոշման հավելվածի 7-րդ կետի 1-ին ենթակետի «բ.» պարբերությունն ուժը կորցրած ճանաչել.
9) որոշման հավելվածի 14-րդ կետում «հունիսի» բառը փոխարինել «հոկտեմբերի» բառով:
3. Հայաստանի Հանրապետության կառավարության 2020 թվականի դեկտեմբերի 17-ի «2020 թվականի սեպտեմբերի 27-ից Ադրբեջանի Հանրապետության կողմից Արցախի Հանրապետության ուղղությամբ սկսված ռազմական գործողությունների հետևանքով Արցախի Հանրապետության վերահսկողության ներքո գտնվող համայնքների հաշվառման հասցեում գտնվող բնակելի անշարժ գույքը ավերածությունների հետևանքով կամ այլ պատճառներով կորցրած չափահաս քաղաքացիներին ժամանակավոր հյուրընկալողների ծախսերի փոխհատուցման վեցամսյա սոցիալական աջակցության միջոցառումը հաստատելու մասին» N 2069-Լ որոշման մեջ կատարել հետևյալ փոփոխությունները՝
1) որոշման վերնագրից, 1-ին կետից և որոշման հավելվածի վերնագրից հանել «վեցամսյա» բառը.
2) որոշման հավելվածի 1-ին կետից հանել «կամ Արցախի Հանրապետությունում» բառերը.
3) որոշման հավելվածի 2-րդ կետը շարադրել հետևյալ խմբագրությամբ.
«2. Սույն միջոցառման շրջանակում հյուրընկալ է համարվում այն ֆիզիկական անձը, որին Հայաստանի Հանրապետությունում սեփականության (այդ թվում՝ համատեղ կամ բաժնային) իրավունքով պատկանում է բնակելի անշարժ գույք և որը հյուրընկալվողին տրամադրում է կացարան 2020 թվականի դեկտեմբեր, 2021 թվականի հունվար-օգոստոս ամիսների համար:».
4) որոշման հավելվածի 4-րդ կետից հանել «եթե հյուրընկալի կացարանը Հայաստանի Հանրապետությունում է և 45 000 դրամ, եթե հյուրընկալի կացարանը Արցախի Հանրապետությունում է,» բառերը.
5) որոշման հավելվածի 5-րդ կետի 2-րդ ենթակետում «մայիս» բառը փոխարինել «օգոստոս» բառով.
6) որոշման հավելվածի 8-րդ կետից հանել «, ինչպես նաև Արցախի Հանրապետության հյուրընկալների» բառերը:
4. Հայաստանի Հանրապետության կառավարության 2020 թվականի դեկտեմբերի 24-ի «2020 թվականի սեպտեմբերի 27-ից Ադրբեջանի Հանրապետության կողմից Արցախի Հանրապետության ուղղությամբ սկսված ռազմական գործողությունների հետևանքով Արցախի Հանրապետության վերահսկողության ներքո գտնվող համայնքների հաշվառման հասցեում գտնվող բնակելի անշարժ գույքը ավերածությունների հետևանքով կամ այլ պատճառներով կորցրած չափահաս քաղաքացիներին ժամանակավոր հյուրընկալողների ծախսերի փոխհատուցման վեցամսյա սոցիալական աջակցության տրամադրման կարգը հաստատելու մասին» N 2148-Լ որոշման մեջ կատարել հետևյալ փոփոխությունները՝
1) որոշման վերնագրից և 1-ին կետից հանել «վեցամսյա» բառը.
2) որոշման 2-րդ կետի 3-րդ ենթակետն ուժը կորցրած ճանաչել.
3) որոշման հավելվածի վերնագրից հանել «վեցամսյա» բառը.
4) որոշման հավելվածի 1-ին կետից հանել «կամ Արցախի Հանրապետությունում» բառերը.
4) որոշման հավելվածի 3-րդ կետում և 3-րդ կետի 2-րդ ենթակետում «մայիս» բառը փոխարինել «օգոստոս» բառով.
5) որոշման հավելվածի 6-րդ կետի 6-րդ ենթակետից հանել «կամ Արցախի Հանրապետության վերահսկողության ներքո գտնվող համայնքներում» բառերը.
6) որոշման հավելվածի 7-րդ կետի 1-ին ենթակետի «ա» պարբերությունից հանել «եթե հյուրընկալի կացարանը Հայաստանի Հանրապետությունում է,» բառերը.
7) որոշման հավելվածի 7-րդ կետի 1-ին ենթակետի «բ.» պարբերությունն ուժը կորցրած ճանաչել.
8) որոշման հավելվածի 14-րդ կետում «հուլիսի» բառը փոխարինել «հոկտեմբերի» բառով:
5. Հայաստանի Հանրապետության կառավարության 2021 թվականի մարտի 4-ի «2020 թվականի սեպտեմբերի 27-ից Ադրբեջանի Հանրապետության կողմից Արցախի Հանրապետության ուղղությամբ սկսված ռազմական գործողությունների հետևանքով չափահաս քաղաքացիներին ժամանակավոր հյուրընկալող կացության կազմակերպման ծառայություններ իրականացնող իրավաբանական անձանց և անհատ ձեռնարկատերերի ծախսերի փոխհատուցման եռամսյա սոցիալական աջակցության միջոցառումը և տրամադրման կարգը հաստատելու մասին» N 310-Լ որոշման մեջ կատարել հետևյալ փոփոխությունները՝
1) որոշման վերնագրից, 1-ին կետից, որոշման N1 և N2 հավելվածների վերնագրերից հանել «եռամսյա» բառը.
2) որոշման N1 հավելվածի 2-րդ և N2 հավելվածի 3-րդ կետերում «մայիս» բառը փոխարինել «օգոստոս» բառով:
6. Սույն որոշումն ուժի մեջ է մտնում հրապարակմանը հաջորդող օրվանից:


ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2020 ԹՎԱԿԱՆԻ ԴԵԿՏԵՄԲԵՐԻ 3-Ի N 1977-Լ, ԴԵԿՏԵՄԲԵՐԻ 17-Ի N 2072-Լ, ԴԵԿՏԵՄԲԵՐԻ 17-Ի N 2069-Լ, ԴԵԿՏԵՄԲԵՐԻ 24-Ի N 2148-Լ ԵՎ 2021 ԹՎԱԿԱՆԻ ՄԱՐՏԻ 4-Ի N 310-Լ ՈՐՈՇՈՒՄՆԵՐՈՒՄ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ՎԵՐԱԲԵՐՅԱԼ

1. Իրավական ակտի անհրաժեշտությունը (նպատակը)
Ներկայացվող նախագծի նպատակը 2020 թվականի սեպտեմբերի 27-ից Ադրբեջանի Հանրապետության կողմից Արցախի Հանրապետության ուղղությամբ սկսված ռազմական գործողությունների հետևանքով տեղահանված և փաստացի Հայաստանի Հանրապետությունում գտնվող քաղաքացիներին ժամանակավորապես հյուրընկալած ֆիզիկական անձանց, ինչպես նաև կացության կազմակերպման ծառայություններ իրականացնող իրավաբանական անձանց և անհատ ձեռնարկատերերի՝ ծախսերի փոխհատուցման սոցիալական աջակցության միջոցառումները ևս երեք ամսով երկարացնելն է:
1.1. Կարգավորման հարաբերությունների ներկա վիճակը և առկա խնդիրները 
Հայաստանի Հանրապետության կառավարության 2020 թվականի դեկտեմբերի 3-ի N 1977-Լ, դեկտեմբերի 17-ի N 2069-Լ, դեկտեմբերի 17-ի N 2072-Լ և դեկտեմբերի 24-ի N 2148-Լ որոշումներով հաստատվել են 2020 թվականի սեպտեմբերի 27-ից Ադրբեջանի Հանրապետության կողմից Արցախի Հանրապետության ուղղությամբ սկսված ռազմական գործողությունների հետևանքով տեղահանված և փաստացի Հայաստանի Հանրապետությունում կամ Արցախի Հանրապետությունում գտնվող քաղաքացիներին ժամանակավորապես հյուրընկալած ֆիզիկական անձանց սոցիալական աջակցության տրամադրման վեցամսյա միջոցառումները և դրանց իրականացման կարգերը, իսկ ՀՀ կառավարության 2021 թվականի մարտի 4-ի N 310-Լ որոշումով՝ այդ անձանց Հայաստանի Հանրապետությունում հյուրընկալած՝ կացության կազմակերպման ծառայություններ իրականացնող իրավաբանական անձանց և անհատ ձեռնարկատերերի ծախսերի փոխհատուցման սոցիալական աջակցության եռամսյա միջոցառումը և կարգը: 
Նշված երեք միջոցառումներն ավարտվում են 2021 թվականի հունիսին: Միջոցառումից օգտվելու համար դիմումների ընդունման գործընթացի վերլուծության արդյունքում անհրաժեշտություն է առաջացել երկարացնել միջոցառումների ժամկետները: Նախագծով առաջարկվում է միջոցառումների ժամկետը երկարացնել ևս երեք ամսով՝ աջակցություն տրամադրել հունիս-օգոստոս ամիսների համար ևս:
Նախագծով առաջարկվում է նաև հանել Արցախի Հանրապետության ուղղությամբ սկսված ռազմական գործողությունների հետևանքով տեղահանված և փաստացի Արցախի Հանրապետությունում գտնվող՝ Արցախի Հանրապետության վերահսկողությունից դուրս մնացած համայնքներում հաշվառված կամ Արցախի Հանրապետության վերահսկողության ներքո գտնվող համայնքների հաշվառման հասցեում գտնվող բնակելի անշարժ գույքը ավերածությունների հետևանքով կամ այլ պատճառներով կորցրած չափահաս քաղաքացիներին ժամանակավորապես հյուրընկալած ֆիզիկական անձանց սոցիալական աջակցության տրամադրման վերաբերյալ դրույթները, հաշվի առնելով այն հանգամանքը, որ Արցախում արդեն իսկ գործում է բնակվարձերի վերաբերյալ ծրագիրը, և առկա են հյուրընկալման ծրագրերի հետ վերածածկման իրական ռիսկեր:
Նշված հարցն աշխատանքային կարգով քննարկվել և համաձայնեցվել է Արցախի Հանրապետության տարածքային կառավարման և ենթակառուցվածքների նախարարության հետ:
1.2. Առկա խնդրի առաջարկվող լուծումը 
Առաջարկվում է ռազմական գործողությունների հետևանքով տեղահանված և փաստացի Հայաստանի Հանրապետությունում գտնվող անձանց հյուրընկալող ֆիզիկական անձանց, ինչպես նաև կացության կազմակերպման ծառայություններ իրականացնող իրավաբանական անձանց և անհատ ձեռնարկատերերին՝ նշված միջոցառումներով և կարգերով սահմանված աջակցության տրամադրումը շարունակել ևս երեք ամիս՝ մինչև 2021 թվականի օգոստոսը ներառյալ:
 2. Կարգավորման առարկան 
Նախագծով կարգավորվում են 2020 թվականի սեպտեմբերի 27-ից Ադրբեջանի Հանրապետության կողմից Արցախի Հանրապետության ուղղությամբ սկսված ռազմական գործողությունների հետևանքով տեղահանված և փաստացի Հայաստանի Հանրապետությունում գտնվող քաղաքացիներին ժամանակավորապես հյուրընկալած ֆիզիկական անձանց, ինչպես նաև կացության կազմակերպման ծառայություններ իրականացնող իրավաբանական անձանց և անհատ ձեռնարկատերերին՝ սոցիալական աջակցություն տրամադրելու հետ կապված հարաբերությունները:
Նախագծի ընդունման կապակցությամբ պետական բյուջեում ծախսերի և եկամուտների ավելացում կամ նվազեցում չի ակնկալվում:
3. Իրավական ակտի կիրառման դեպքում ակնկալվող արդյունքը 
Արցախի Հանրապետությունից տեղահանված անձանց հյուրընկալող ֆիզիկական անձանց, ինչպես նաև կացության կազմակերպման ծառայություններ իրականացնող իրավաբանական անձանց և անհատ ձեռնարկատերերի ֆինանսական վիճակի բարելավում:








ԱՄՓՈՓԱԹԵՐԹ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2020 ԹՎԱԿԱՆԻ ԴԵԿՏԵՄԲԵՐԻ 3-Ի N 1977-Լ, ԴԵԿՏԵՄԲԵՐԻ 17-Ի N 2072-Լ, ԴԵԿՏԵՄԲԵՐԻ 17-Ի N 2069-Լ, ԴԵԿՏԵՄԲԵՐԻ 24-Ի N 2148-Լ ԵՎ 2021 ԹՎԱԿԱՆԻ ՄԱՐՏԻ 4-Ի N 310-Լ ՈՐՈՇՈՒՄՆԵՐՈՒՄ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ
 
	
1. ՀՀ արդարադատության նախարարություն
	17.06.2021թ.

	
	N  01/27.1/17330-2021

	1. «Հայաստանի Հանրապետության կառավարության 2020 թվականի դեկտեմբերի 3-ի N 1977-Լ, դեկտեմբերի 17-ի N 2072-Լ, դեկտեմբերի 17-ի N 2069-Լ, դեկտեմբերի 24-ի N 2148-Լ և 2021 թվականի մարտի 4-ի N 310-Լ որոշումներում փոփոխություններ կատարելու մասին» Հայաստանի Հանրապետության կառավարության որոշման նախագծի վերաբերյալ դիտողություններ և առաջարկություններ չունենք:
	Ընդունվել է ի գիտություն:


	
2. ՀՀ ֆինանսների նախարարություն
	17.06.2021թ.

	
	N  01/8-3/9816-2021

	1. Ուսումնասիրելով Ձեր ս.թ. հունիսի 9-ի N ՄՆ/ՍՀ-1-1/24860-2021 գրությամբ ներկայացված «Հայաստանի Հանրապետության կառավարության 2020 թվականի դեկտեմբերի 3-ի N 1977-Լ, դեկտեմբերի 17-ի N 2072-Լ, դեկտեմբերի 17-ի N 2069-Լ, դեկտեմբերի 24-ի N 2148-Լ և 2021 թվականի մարտի 4-ի N 310-Լ որոշումներում փոփոխություններ կատարելու մասին» ՀՀ կառավարության որոշման նախագիծը (այսուհետ՝ Նախագիծ) հայտնում ենք հետևյալը.
Նախագծով առաջարկվում է ռազմական գործողությունների հետևանքով տեղահանված և փաստացի Հայաստանի Հանրապետությունում գտնվող անձանց հյուրընկալող ֆիզիկական անձանց, ինչպես նաև կացության կազմակերպման ծառայություններ իրականացնող իրավաբանական անձանց և անհատ ձեռնարկատերերին՝ նշված միջոցառումներով և կարգերով սահմանված աջակցության տրամադրումը շարունակել ևս երեք ամիս՝ մինչև 2021 թվականի օգոստոսը ներառյալ: 
Այդ կապակցությամբ հայտնում ենք, որ Նախագծի ընդունումը կհանգեցնի ՀՀ պետական բյուջեից լրացուցիչ ֆինանսական միջոցների հատկացման անհրաժեշտության, որի գնահատականը Նախագծում բացակայում է, ուստի առաջարկում ենք քննարկել բյուջետային ռեսուրսների սահմանափակման պայմաններում լրացուցիչ ընթացիկ պարտավորություններ ստանձնելու նպատակահարմարության հարցը։
Միաժամանակ առաջարկում ենք առաջնորդվել ՀՀ վարչապետի 01.06.2021թ. N 02/16.10/17702-2021 հանձնարարականով:

	Ընդունվել է ի գիտություն:

Լրացուցիչ ֆինանսական միջոցների անհրաժեշտություն չի առաջանալու. վճարումներն իրականացվելու են հյուրընկալության միջոցառումներով նախատեսված ֆինանսական միջոցների հաշվին:

	
3. ՀՀ տարածքային կառավարման և ենթակառուցվածքների նախարարություն

	16.06.2021թ.

	
	N  ՍՊ/15.3/15320-2021

	1. ՀՀ կառավարության որոշման նախագծի վերաբերյալ ՀՀ տարածքային կառավարման և ենթակառուցվածքների նախարարությունը, ՀՀ մարզպետարանները և Երևանի քաղաքապետարանն առաջարկություններ չունեն։
	Ընդունվել է ի գիտություն:

	
4. ՀՀ կատաստրի կոմիտե

	17.06.2021թ.

	
	N ՍԹ/5040-2021


	1. ՀՀ կառավարության որոշման նախագծի վերաբերյալ առարկություններ և առաջարկություններ չունենք։
	Ընդունվել է ի գիտություն:




